ՏԵՂԵԿԱՆՔ - ԱՄՓՈՓԱԹԵՐԹ

«Հայաստանի Հանրապետության կառավարության 2008 թվականի հունիսի 8-ի թիվ 853-Ն որոշման մեջ լրացում կատարելու, Հայաստանի Հանրապետության կառավարության 2003 թվականի մայիսի 8-ի թիվ 626-Ն որոշման մեջ փոփոխություններ կատարելու մասին և Հայաստանի Հանրապետության կառավարության կողմից հավանության արժանացած ծրագրերի իրականացման մասին համաձայնագրի օրինակելի ձևը հաստատելու մասին» Հայաստանի Հանրապետության կառավարության որոշման նախագծի վերաբերյալ
	ԴԻՏՈՂՈՒԹՅԱՆ ԵՎ ԱՌԱՋԱՐԿՈՒԹՅԱՆ ՀԵՂԻՆԱԿԸ
	ԴԻՏՈՂՈՒԹՅՈՒՆՆԵՐ ԵՎ ԱՌԱՋԱՐԿՈՒԹՅՈՒՆՆԵՐ
	ԵԶՐԱԿԱՑՈՒԹՅՈՒՆ

	ՀՀ ֆինանսների նախարարություն
	ՀՀ կառավարության որոշման նախագծով նախատեսվում է, որ Հայաստանի Հանրապետության` ի դեմս որևէ պետական մարմնի և ծրագրերի իրականացման գրասենյակի միջև կնքվելու է համաձայնագիր, որի օրինակելի ձևը հաստատվում է նախագծով:

Վերը նշվածի կապակցությամբ հայտնում ենք, որ ՀՀ քաղաքացիական օրենսգրքի 429-րդ հոդվածի համաձայն` պարտատիրոջ և պարտապանի համընկնման դեպքում պարտավորությունը դադարում է, իսկ քանի որ թե պետական մարմինը և թե պետական հիմնարկը` ԾԻԳ-ը, հանդես են գալիս Հայաստանի Հանրապետության անունից, ուստի նրանց միջև քաղաքացիա-իրավական պայմանագիր կամ համաձայնագիր կնքվել չի կարող:

 Ելնելով վերոգրյալից` անընդունելի ենք համարում պետական մարմնի և պետական հիմնարկի միջև համաձայնագրի կնքումը:


	Չի ընդունվել, համաձայնագրում չեն սահմանվում քաղաքիաիրավական բնույթի իրավունքներ և/կամ պարտականություններ:

	ՀՀ արդարադատության նախարարություն
	1. Նախագծի վերնագրում և 1-ին կետում անհրաժեշտ է «հունիսի 8-ի» բառերը փոխարինել «հունիսի 5-ի» բառերով` նկատի ունենալով, որ Հայաստանի Հանրապետության կառավարության վերոնշյալ որոշումն ընդունվել է 2008 թվականի հունիսի 5-ին:
2. Նախագծի 1-ին կետում անհրաժեշտ է նշել Հայաստանի Հանրապետության կառավարության 2008 թվականի հունիսի 5-ի թիվ 853-Ն որոշման վերնագիրը` համաձայն «Իրավական ակտերի մասին» ՀՀ օրենքի 43-րդ հոդվածի պահանջի: Միաժամանակ` նույն կետի ենթակետերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:


Հայտնում ենք նաև, որ կատարվող լրացումն անհրաժեշտ է ներառել չակերտների մեջ:


3. Նախագծի 3-րդ կետի 2-րդ ենթակետն անհրաժեշտ է խմբագրել` նկատի ունենալով, որ Հայաստանի Հանրապետության կառավարության 2003 թվականի մայիսի 8-ի թիվ 626-Ն որոշմամբ հաստատված կարգի 8-րդ կետը 2-րդ պարբերություն չունի:

	1.Ընդունվել է:
2.Ընդունվել է:
3. Ընդունվել է:



	ՀՀ քաղաքաշինության նախարարություն
	Հայաստանի Հանրապետության կառավարության 2008 թվականի հունիսի 5-ի N 853-Ն որոշման մեջ լրացում կատարելու, ՀՀ կառավարության 2003 թվականի մայիսի 8-ի N 626-Ն որոշման մեջ փոփոխություններ կատարելու և ՀՀ կառավարության կողմից հավանության արժանացած ծրագրի իրականացման մասին համաձայնագրի օրինակելի ձևը հաստատելու մասին» ՀՀ կառավարության որոշման նախագծի վերաբերյալ ՀՀ քաղաքաշինության նախարարությունն առաջարկություններ չունի: 

	

	ՀՀ էկոնոմիկայի նախարարություն
	
	

	ՀՀ տրանսպորտի և կապի նախարարություն
	Նշված չէ, թե ինչպիսի պատասխանատվության միջոցներ կարող են կիրառվել ԾԻԳ-ի նկատմամբ որպես համաձայանգրի կողմ: Հարկ է նշել, որ ՀՀ <Քաղաքացիական օրենսգրքի> Հոդված 62-ի 4-րդ կետի համաձայն հիմնարկի պարտավորությունների համար պատասխանատվություն է կրում այն ստեղծած իրավաբանական անձը: Փաստորեն պետական մարմնի` որպես պատվիրատու և կատարողի միջև ստեղծվում է միջանկյալ մի օղակ, որի պարտականությունները անորոշ են: Անհասկանալի է, թե ով է կրելու պետական բյուջեով նախատեսված ծրագրերի իրականացման պատասխանատվությունը: Պարզ չէ, թե ինչպես են իրականացվելու պետական բյուջեով նախատեսված այն ծրագրերի իրականացումը, որոնք մինչ այս իրականացվել են ՊՈԱԿ-ների կողմից: Որոշման նախագծի հավելվածում բերված համաձայանագիրը ըստ էության և իր բովանդակությամբ գործակալական պայմանագիր է: Որոշման նախագծից պարզ չէ, թե ԾԻԳ-ը համաձայնագիրը ում հետ է ստորագրում` մարմնի ղեկավարի, թե աշխատակազմի ղեկավարի:
               Հաշվի առնելով վերոնշյալը գտնում ենք, որ այսպիսի մոտեցումը չի բերելու իրականացվելիք ծրագրերի արդյունավետության բարձրացմանը և նպատակահարմար չենք գտնում նման որոշման ընդունումը:


	


